
Desnicarski
populizam 1 migracije:
komparacija English
Defence League (EDL)
i Alternative Fiir
Deutschland (AFD)

Berina Besirovié¢ Ramani

Svjedocimo budenju desnicarskog populizma na posljednjim izborima
Sirom Evrope. Bilo da se prikljucuju vladajucim koalicijama, bilo da
djeluju samostalno, radikalne desnicarske partije zauzimaju neko od
prva Cetiri mjesta na izborima, a to smo vidjeli na primjerima Nje-
macke, Francuske, Austrije itd. Populisticka retorika krajnje desnice
nakon napada od 11. septembra 2001. na SAD, usmjerena je dominan-
tno prema, kako ga karakterisu u svom narativu lideri krajnje desnice
prijeteCem teroristickom islamu, a u vrijeme migrantske krize javlja se
pojacana ksenofobija i budenje nacionalizma i fasizma. U ovom radu
porede se dvije desnicarske strukture: Engleska liga odbrane (English
Defense League ili EDL) i Alternativa za Njemacku (Alternative fur De-
utschland ili AfD).

Kljucnerijeci: desnicarski populizam, nacionalizam, migracije, kse-
nofobija, islamofobija, ideologija.

UvoD

Krajnje desne stranke i grupe uZivaju sve vecu podrsku
$irom Evrope. Takve stranke su se pokazale kao uspjesne na
nacionalnim izborima koji su nedavno odrzani, ¢esto zauzi-
majuci drugo ili tre¢e mjesto, a u nekim se slu¢ajevima pridru-
zuju i vladaju¢im koalicijama. Primjeri ukljuc¢uju: Nacionalnu
frontu Francuske (FN), Nizozemsku stranku slobode (PVV),
Austrijsku stranku za slobodu (FPO), Norvesku stranku za
napredak (FrP), Svedske demokrate (SD) i Alternativu za
Njemacku (AfD). Njihova zajedni¢ka usredsredenost na su-
verenitet, njihov skepticizam prema EU, njihov naglasak na

strogu imigracijsku politiku i stavljanje
domacih stanovnika na prvo mjesto u po-
dru¢jima poput socijalne zastite, omogucili
su da se u analizama sve ove stranke stave
pod okrilje krajnje desnice.! Medutim, ovaj
termin obuhvata Sirok spektar stranaka i
grupa koje se znacajno razlikuju u programu
i politici, posebno ekonomskim i socijalnim
politikama, kao i u mjeri u kojoj podrzavaju
i primjenjuju nasilje. U ovu kategoriju ulaze
stranke koje su moderirale svoje agende,
distancirajuci se od fasizma kako bi mogle
da dobiju podrsku veceg birackog tijela i
uli¢ne grupe i ekstremne stranke koje vrse
nasilje, poput grcke Zlatne zore (GD), En-
gleske lige odbrane (EDL) i dr. Zajednicko
im je da opravdavaju $irok spektar politic¢-
kih stavova o socioekonomskim pitanjima
na osnovu nacionalizma, a ¢esto smo skloni
povezivati populizam i nacionalizam, iden-
tificiraju¢i stranku kao populisticku, ali na
osnovu njenih nacionalistickih atributa
(oboje isticu sukobe grupa, usredsreduju
se na kolektiv i postavljaju viziju idealnog
drustva). Gradanska nacionalisti¢ka retorika
kulturu predstavlja kao vrijednosno pitanje,
opravdavajudi iskljucenje drugih navodnim
prijetnjama koje predstavljaju oni koji ne
dijele liberalne demokratske vrijednosti? To
jaca sposobnost ovih stranaka da se mobili-
ziraju na pitanju poput terorizma povezujuci
antimuslimanske narative sa imigracijom
i sigurnos¢u uz opravdanje da su neke kul-
ture i religije netolerantne i po svojoj prirodi
negativno orijentisane prema demokratiji.’
Narativi desni¢arskog populizma imaju zna-
¢ajne implikacije na prirodu demokratije i

kreiranje politika u Evropi. Svim desnicar-
skim strukturama zajednicki je dominantni
anti-imigracijski narativ §to ¢emo vidjeti
kroz komparaciju dvije desnicarske grupe:
EDL u Engleskoj i AfD u Njemackoj.

FORMIRAN]JEIIDEOLOGIJA
Kontekst u kojem su se razvile EDL i AFD
Klju¢ne razlike izmedu EDL i AfD vidimo
ve¢ u analizi konteksta u kojem su nastali.
Iako je objema strukturama zajedni¢ko to
§to su se razvile pocetkom 21. stolje¢a (EDL
od 2009. godine na ovamo, a AfD od 2013.
godine na ovamo) u dekadi nakon teroristic¢-
kih napada 11. septembra u SAD-u i nakon
nekoliko teroristickih napada u Evropi koji
su prouzrokovali opravdane debate o novim
prijetnjama za demokratske vrijednosti i si-
gurnost, organizaciona struktura, program
i formiranje ideologije se bitno razlikuju.
Prva kljucna razlika jeste kategorizacija ovih
struktura; EDL je masovni pokret, a AfD je
politicka stranka sa zvani¢nim programom
(koliko unificiranim, konkretnim i univer-
zalnim u ideoloskom smislu ¢e biti govora
kasnije).* Kada je rije¢ o EDL-u to je ma-
sovni protestni pokret u Engleskoj koji se
razvio iz huliganskih navija¢ckih skupina
kao tradicionalno reakcionarna politika na
neko drustveno nezadovoljstvo odredene
grupe koje se i kroz historiju povezivalo sa
desnic¢arskim tendencijama. Prema njihovoj
zvani¢noj stranici EDL je pokret koji se za-
laze za zastitu engleskih vrijednosti i opce-
nito demokratije, ljudskih prava i vladavine
prava generalno.” AfD je politicka partija u
Njemackoj osnovana kao stranka usredoto-

1 Aked Hilary, Islamophobia, Counter-extremism and the Counterjihad Movement. London: Pluto Press, 2017.,

163-185.
2 Isto, 168.
3 Isto, 179.

4 South China Morning Post. (septembar 2017). German far-right populists ramp up the rhetoric as Merkel’s party

slumps, days before election. https://www.scmp.com/news/world/europe/article/2111828/german-far-right-popu-

lists-ramp-rhetoric-merkels-party-slumps-days (10. (10. januar 2020.)

5 Isto.

¢ena na ekonomska pitanja i pitanja njemac-
kog fiskalnog suvereniteta.’ Na prvi pogled
strukture koje nemaju veze sa desnic¢arskim
populizmom, od cega se obje organizacije
konstantno i dosljedno ograduju i javno de-
klari$u kao upravo anti-desni¢arske odnosno
antifasisticke.”

EDL na scenu stupa u toku 2009. godine
kada jacaju i mnoge druge desnicarske ak-
tivisticke grupe. Pozicioniraju¢i se glasnim
protivljenjem radikalnom islamu i islamskom
ekstremizmu, ove su grupe u drugoj polo-
vini te godine organizirale niz protestnih
mars$eva, koji su u nekoliko navrata zavrsili
i u nasilnim sukobima izmedu demonstra-
nata, kontra demonstranata i policije.* Medu
onima koji su bili uklju¢eni u marseve bilo
je nekoliko povezanih frakcija, ukljucujuci
Casuals United, Englesku ligu odbrane (EDL),
Skotsku ligu odbrane, Mars za Englesku, Uje-
dinjenu britansku alijansu, Britanske gradane
protiv islamskih ekstremista i dr. Najista-
knutiji od njih bili su Casuals United i EDL,
dvije grupe koje se preklapaju i medusobno
povezuju, a koje su nastale izvan granica en-
gleske domace huliganske subkulture koja je
odavno povezana sa politikom desnice.”Ko-
riste¢i metode povezivanja u 21. stolje¢u
i funkcioniranje u svijetu u kojem cijene i
pravila za navijace ¢ine fudbal manje atrak-
tivnim za fizicki sukob, ove su dvije skupine
u medijima predstavljene kao vodilje krajnje
desne ekstremisticke politike. Dana 24. maja

2009. godine u engleskom gradu Lutonu
grupa pod nazivom Ujedinjeni narod Lutona
marsirala je centrom grada kako bi protesto-
vala protiv skupa muslimanskih ekstremi-
sta poznatih kao Ahlus Sunnah wal Jamaah
koji su opet paradirali gradom desetak dana
ranije kako bi iskazali nezadovoljstvo povo-
dom povratka britanskih vojnika iz Iraka za
koje je bio pripremljen doc¢ek u istoimenom
gradu.’” Grupa je mahala plakatima koji su
britanske vojnike nazivali kukavicama, ubi-
cama, silovateljima itd."

Iako je protest bio malih razmjera, prisu-
stvo televizijskih kamera iz regionalnog in-
formativnog programa znacilo je da je protest
kasnije postao nacionalna vijest i predmet $i-
roke rasprave. Veliki dio te rasprave odnosio
se na ¢injenicu da Ahlus Sunnah wal Jamaah
nije imao samo dozvolu da protestira, vec i
policijsku zastitu.'> Ovo je ponovo pokrenulo
raspravu o pravima ekstremnih islamskih
grupa da iznesu svoje stavove, koji su se prvi
put pojavili nakon protesta u Londonu ispred
danske ambasade u februaru 2006. godine."
Tom prilikom su demonstranti vodili kampa-
nju protiv objavljivanja dvanaest redakcijskih
karikatura, od kojih je veéina prikazala po-
slanika Muhameda, u danskom listu Jyllands
Posten godinu prije toga.' Protest ekstremne
grupe djelovao je kao katalizator za stva-
ranje EDL-a. Dana 24. maja 2009. godine,
novopeceni EDL i Casuals United izveli su
antiislamski mar$ u Lutonu uz dozvolu po-

6 Harrison David. (Mart 2009). Luton’s Muslim extremists defy public anger. https://www.telegraph.co.uk/news/
uknews/law-and-order/4991313/Lutons-Muslim-extremists-defy-public-anger.html. (10. januar 2020.)

7 Isto.

8 Winlow Simon; Hall Steve; Treadwell James. The Rise of the Right: English Nationalism and the Transformation
of Working-Class Politics. Bristol: Policy Press. (2017). 90-143.

9 Isto, 95.
10 Isto, 97.
11 Isto, 98.
12 Isto.

13 Goodwin Matthew. The Roots of Extremism: The English Defence League and the Counter-Jihad Challenge

(PDF) (Report). London: Chatham House. (2013). 12-27.

14 Isto, 13.

licije i lokalnog vijeca."” Prve demonstracije
bile su malog broja, a prisustvovalo je samo
nekoliko desetaka pristasa koji su izrazili
protivljenje $erijatskom zakonu i radikalnom
islamu, ali tokom posljednjih mjeseci 2009.
godine broj koji je prisustvovao marsevima
EDL-a je porastao sa nekoliko desetina u pr-
voj polovini na oko hiljadu demonstranata
u drugoj polovini godine na tri marsa u tri
grada.’ U januaru 2010. godine EDL se na
svojoj Twitter stranici pohvalio da ima 8.013
sljedbenika na svom sluzbenom forumu, a
12.038 osoba povezanih s njegovom Face-
book stranicom."”

Sustinska razlika je u tome $to AfD nije
bila isklju¢ivo anti-imigracijska stranka od
samog zacetka i nije nastala kao, karakteri-
sticno za desnicu, reakcionarna politika na
novum u vidu aktivizma ili djelovanja odre-
denih islamskih ili drugih manjinskih gru-
pa.’® U kontekstu AfD-a rijec je prije o tradi-
cionalnoj boljki njemacke desnice da se nosi
sa etiketama iz proslosti i potrebi da njemacki
suverenitet zastiti u doba sve vele evropske
integracije. Kraj hladnog rata znacio je da ce
se Njemacka ponovo suociti sa svojom pros-
lo$¢u, suoditi se sa pitanjima identiteta i boriti
se za definiranje svojih odnosa, uloga i od-
govornosti u promjenjivoj Evropi.’® Takoder,
Njemacka se suocavala sa imigracijom puno
prije aktuelne migrantske krize, gdje je imi-
gracija Cesto bila povezana sa zapo$ljavanjem
iz inostranstva, uglavnom turskih gostuju¢ih
radnika koji nikada nisu predstavljali neki

15 Isto, 15.
16 Isto 16.
17 Isto, 19.

znacajniji politicki problem. Godine 2005.
vlada Njemacke je formalno priznala da je
Njemacka postala zemlja imigracije.” Novi
zakonski okvir o migraciji uveden je i izmije-
njen uglavnom 2007. i 2008. godine.*' (Harri-
son, 2009) AfD je zapoceo kao euroskepti¢na
stranka slobodnog trzista 2013. godine, kri-
ti¢na prema euru i protivila se njemackoj po-
moc¢i koju daje drzavama juzne Evrope, po-
sebno nakon ekonomske krize 2008. godine
Gr¢koj na primjer. Bernd Lucke, ekonomista
sa Univerziteta u Hamburgu, bio je osniva¢
AfD-a i vodeca sila u ranim danima. Lucke
je predstavljao $kolu njemacke ekonomske
misli koja se nikada nije osjec¢ala ugodno sto
je njemacka marka zamijenjena eurom, koji
je usvojen 2000. godine.”> Gotovo pola sto-
lje¢a moc¢na Njemacka marka sluzila je kao
simbol zapadnonjemacke imuénosti i stabil-
nosti. Bundesbanku u Frankfurtu Nijemci
su smatrali cuvarom zdrave fiskalne politike
i zastitom protiv inflacije i dubokih politi¢-
kih trauma Nijemaca povezanih s nesmotre-
nom monetarnom politikom.” Habermas
bi kasnije govorio o tzv. “nacionalizmu nje-
macke marke”, izvoru postovanja za naciju
koja je inace uskracena i liena uobicajenih
simbola identiteta i pripadnosti.** Stranka
je Cesto oznacena kao “krajnje desna” dok
istovremeno AfD ostvaruje uspjeh s njemac-
kom radnom snagom $to potvrduje podatak
da je oko 15% c¢lanova sindikata dalo svoje
glasove za Die Alternative fur Detschland
na nacionalnim izborima u oktobru 2017.

18 Harrison David. (Mart 2009). Luton’s Muslim extremists defy public anger. https://www.telegraph.co.uk/news/
uknews/law-and-order/4991313/Lutons-Muslim-extremists-defy-public-anger.html. (10. januar 2020.)

19 Isto.
20 Isto.
21 Isto.

22 BBC News. (Oktobar 2017). German election: How right-wing is nationalist AfD? https://www.bbc.com/news/

world-europe-37274201. (10. januar 2020.)
23 Isto.
24 Isto.

godine.” Ona je nacionalisticka, antimi-

grantska s jedne strane, a favorizira snaznu
drzavu socijalne skrbi i drzavnu intervenciju
u ekonomiju, s druge strane kako je izlozeno
u njihovom Manifestu.?® Puno poveznica se
moze naci sa pokretom PEGIDA (Patriotski
Evropljani protiv islamifikacije Zapada). AfD
je i kr§¢anska i svjetovna te i socijalno kon-
zervativna i laissez faire. Mozda centralno za
razvijanje programa ove stranke, broj mu-
slimanskih migranata pobudio je raspravu i
usmjerio paznju nekih oko pitanja $ta znaci
biti Nijemac. Jo§ Zapadna Njemacka je imala
iskustva sa muslimanskim imigrantima koja
sezu decenijama unazad jer je 1961. godine
Bonn potpisao sporazum s Ankarom kako bi
se olaksalo zaposljavanje turskih/gostujucih
radnika.”” Iako je prvobitna namjera bila da
radnici ostanu neko vrijeme prije povratka
ku¢i, mnogi su ostajali tokom godina i po-
rodice iz Turske dovodili u Njemacku. An-
timigrantska osjecanja su oduvijek postojala
u dijelovima njemackog drustva, ali pitanja o
kompatibilnosti islama s njemackom kultu-
rom rijetko su bila na povrsini i iako ne bez
napetosti i problema postignuta je integracija
novih kultura u Njemacku.

Godine 2006. tada$nji ministar unu-
trasnjih poslova Wolfgang Schauble rekao
je na konferenciji o islamu da je “islam dio
Njemacke i dio Evrope® Jo$ jedan politicar
CDU-a, Christian Wulft, slijedio bi Schau-
blea i 3. oktobra 2010. godine, u obracanju

25 Isto.

naciji povodom 20. godisnjice ujedinjenja
Njemacke i rekao: “Krséanstvo bez sumnje
pripada Njemackoj. Judaizam bez sumnje
pripada Njemackoj. Ovo je nasa judeokr-
Séanska istorija. Ali u meduvremenu, i islam
pripada Njemackoj” Zasto isticem stavove
CDU? AfD i desnicarski populizam uglav-
nom su orijentisani protiv establishmenta pa
je tako, kao opoziciona stranka, AfD protiv
politike Angele Merkel i odnos CDU prema
izbjeglicama iskoristila je za formiranje svoje
agende.” U 2015. godini, nakon $to je skoro
milion migranata stiglo u Njemacku trazeci
azil, Alternativa za Njemacku preusmjerila
je fokus na domacu sigurnost i imigraciju.
Njihov je ton postao sve vi$e nacionalisticki
i populisticki.’ Takoder, AfD je pozvao Nje-
macku da preispita svoju nacionalnu kulturu
iskupljenja i sjecanja na nacisticke zlocine.*
To nas dovodi do jos jedne klju¢ne razlike
izmedu EDL i AfD. AfD je svoj program ra-
zradio u cilju osvajanja vlasti i poraza CDU
i Angele Merkel te tako i transformirao svoj
program od euroskepticizma ka antiimigra-
ciji. Prije 2015. godine, u Njemackoj je izgle-
dalo kao da nema velikog interesa za temu
stranih drzavljana i ¢inilo se da u ljeto 2015.
godine mnogi Nijemci docekuju izbjeglice
koje stizu u zemlju kao, rekla bih, reprezenti
tzv. Willkommenskultur, odnosno kulture
dobrodoslice.”” Usljed masovnih migracija
uglavnom muslimanskog stanovnistva iz
azijskih zemalja raspoloZenje se promijenilo

26 Manifest Alernative za Njemacku u toku predizborne kampanje. (2016). https://www.afd.de/wp-content/up-
loads/sites/111/2017/04/2017-04-12 afd-grundsatzprogramm-englisch web.pdf. (20. Januar 2020.)

27  AfD: What you need to know about Germany’s far-right party https://www.dw.com/en/afd-what-you-need-to-
know-about-germanys-far-right-party/a-37208199. (22. januar 2020.)

28 Isto.
29 Isto.

30 Manifesto Alernative za Njemacku u toku predizborne kampanje. (2016). https://www.afd.de/wp-content/
uploads/sites/111/2017/04/2017-04-12 afd-grundsatzprogramm-englisch web.pdf. (20. Januar 2020.)

31 Isto.
32 Isto.
33 Isto.

i do 2016. godine vec¢ina Nijemaca htjela je
ograniciti ulazak izbjeglica.** U istrazivanju
o ovoj temi objavljenom na DeutscheWelle
2017. godine oko 81% pristasa AfD-a snazno
je podrzalo ideju o ogranicenju.’*®> Ovakav
sentiment iznjedrio je aktuelnu anti-imi-
gracijsku i zbog konteksta konkretnije an-
ti-islamsku ideologiju koja je na nacionalnim
izborima u Njemackoj 2017. godine donjela
ucesée u vlasti AfD-u kao trecoj stranci po
broju glasova i prvoj desnicarskoj stranci u
Bundestagu nakon Drugog svjetskog rata.*
Na izborima u septembru 2017. godine AfD
je usao u Parlament, osvojivsi 12,6% glasova i
92 mandata u Bundestagu.”
Komparacija ideologija

Alternativa za Njemacku obecala je u
toku predizborne kampanje uspostavu reda
i zakona i osjecaj nacionalnog ponosa kao
i povecati sigurnost granica, boriti se pro-
tiv daljnjih integracija u Evropsku uniju i
suprotstaviti se upotrebi njemackog novca
poreznih obveznika za spa$avanje stranih
banaka.®Stranka je koketirala s antiislam-
skim osjecajima, odbacujudi inkluzivni jezik
koji su koristili Angela Merkel i prosli pred-
sjednici te rekla kako religija koja ne postuje
ustav i zakone zemlje nije kompatibilna s nje-
mackom demokratijom.* Prvi voda stranke
Bernd Lucke napustio je AfD 2015. godine

tvrde¢i da postaje sve ksenofobicnija.* Po-
litika AfD protiv eura je personifikacija eu-
roskepticizma ostalih populistickih stranaka
u Evropi. Vi$e drzava mora se vratiti nacio-
nalnim vrijednostima, kaze AfD, suprotstav-
ljajuci se svim “centraliziraju¢im” potezima u
EU i bilo ¢emu $to nagovjestava euro-federa-
lizam." S druge strane, EDL ne govori jasno
stajaliste koje bi se moglo dovesti u vezu sa
euroskepticizmom, a kada je rije¢ o Brexitu
nema zvani¢nih informacija koje bi mogle
sugerisati na to da EDL kao takav podrzava
izlazak Britanije iz EU. Svakako da postoje
sporadi¢ni slucajevi u kojima pristalice EDL
mozemo dovesti u vezu sa Brexitom, protest-
nim $etnjama u znak podrske za Brexit ili u
znak podrske politi¢arima koji rade na tome.
Ali, za razliku od AfD-a EDL nema zvanican
stav i politiku prema EU (nije imao zvani¢an
stav je prikladnije s obzirom da je i sam AfD
promijenio prioritet iako se euroskepticizam
i dalje nalazi kao dio popularnog diskur-
sa).”” Okvir ideologije kod EDL-a i AfD-a
dijametralno je suprotan jer je EDL dio glo-
balne ideje kontra dzihada, dok je AfD vise
dio koncepata tradicionalnog njemackog
diskursa.®

Njemacka rije¢ Heimat je narodni koncept
koji zna¢i domovinu/ zavic¢aj/mjesto/osjecaj
i tradiciju ili nesto §to je poznato, ugodno,

34 Scally Dereck. (Maj 2016). Germany’s AfD backs anti-Islam course in party programme. https://www.irishti-
mes.com/news/world/europe/germany-s-afd-backs-anti-islam-course-in-party-programme-1.2631560. (23. jan-

uar 2020.)
35  Isto.
36 Isto.
37 Isto.

38 Belvedere J. Matthew. (Septembar 2017). German far-right party raises concerns about Nazi ideology of the
past, warns ex-Merkel official. https://www.cnbc.com/2017/09/25/german-far-right-afd-party-raises-concerns-

about-nazi-ideology-of-the-past-warns-ex-merkel-official.html. (17. januar 2020.)

39 Isto.
40 Isto.

41 Jackson James. (Oktobar 2019). Germany’s far-right AfD aims at a forgotten demographic. https://www.dw.
com/en/germanys-far-right-afd-aims-at-a-forgotten-demographic/a-50993725. (11. februar 2020.)

42 Isto.

43 Eddy Melissa. (Septembar 2017). Alternative for Germany: Who Are They, and What Do They Want? https://
www.nytimes.com/2017/09/25/world/europe/germany-election-afd.html. (13. februar 2020.)

pouzdano, dostojno.** Ali Heimat moze pro-
jektirati i ne$to manje dobro¢udno, ideju is-
klju¢enosti i netoleranciju.” Rije¢ seze do 17.
stoljeca, a kao termin postao je zastupljen u
nacistickoj literaturi 1920-ih i 1930-ih kao dio
nacionalsocijalistickog koncepta ein Volk, ein
Reich, ein Fiihrer.* Ovo sve navodim kako bi
se lakse razumio diskurs ove partije, ali i da
bih objasnila kako AfD danas ozivljava kon-
cepte zloupotrijebljene u nacistickoj ideolo-
giji 30-tih godina proslog stoljeca. Postavlja
se nekoliko pitanja: Gdje zapocinje Heimat
u praksi? Gdje se zavrsava? Ko mu pripada?
Kako bi se njemacki Heimat trebao uklo-
piti s vizijama nadnacionalne Evrope? Apel
AfD-a na Heimat u osnovi je isklju¢ujuéi.”
Slogani poput: “Der Islam gehoert nicht zu
Deutschland” (Islam ne pripada Njemackoj);
“Der Islam? Passt nicht zu unserer Kueche” (¢
Islam? Ne spada u nasu kuhinju’- slogan se
pojavio na plakatu svinje); i “Burke? Ich steh
‘mehr auf Burgunder! “(Burka? Vise volim
burgundsko vino!) podvlaci ideju Muslimana
kao autsajdera.®®

EDL ideologija ima drugacije osnove, a je-
dan od karakteristi¢nih i osebujnih aspekata
politike EDL-a jeste insistiranje grupe na
antirasizmu i njegovo glasno protivljenje Bri-
tanskoj nacionalnoj stranci (BNP). O¢ito u
nastojanju da se distancira od BNP-a i ostalih
krajnje desnicarskih grupacija, i u pokusaju
stvaranja ujedinjenog fronta s onima iz ma-
njinskih etnickih grupa koji se mogu suprot-

44 Isto.
45 Isto.
46 Isto.
47  Isto.

staviti aspektima islama, EDL je na mnogim
svojim demonstracijama prikazao transpa-
rente “Crno i bijelo ujedinjeni” i otvoreno na-
glasavao svoje protivljenje rasizmu, fagizmu i
nacizmu.* Prili¢no teatralno paljenje zastave
svastike na konferenciji za novinare EDL-a u
oktobru 2009. godine bilo je, u o¢ima sim-
patizera, dokaz njihove antinacisticke vjero-
dajnice.” Prisutnost nekoliko crnaca i azijata
pristalica EDL-a na demonstracijama u Lei-
cesteru 2010. godine bio je njihov argument
da mediji kako rekose “ne sSalju jasnu sliku i
nepravedno ih optuzuju za rasizam, fasizam
i da su desnica”, a dok njihovo ¢lanstvo za-
pravo kako kazu “to sve demantuje”>' EDL je
takoder u prvi plan isticao slobode i prava,
posebno zena i gej populacije (koji su rijetko
videni medu pristalicama EDL, ali kao ¢la-
novi zvani¢no su registrovani) i naglasavao
kako se upravo bore protiv islamskog ekstre-
mizma koji “uskracuje prava Zenama i osu-
duje gej populaciju, prijeti smréu itd™? AfD,
na primjer, iako ne otvoreno homofobno i
radikalno, ne pridaje toliku paznju ugroze-
nim i marginalnim grupama drustva poput
gej populacije. Stavise, AfD je vise usmjeren
ka o¢uvanju tradicionalne porodice, tradici-
onalnih vrijednosti, protiv abortusa je i istice
“da muskarci imaju svoje tradicionalno mjesto
u drustvu” $to je jasno izloZeno u njihovom
Manifestu u dijelovima:

- Predanost tradicionalnoj porodici kao
vodecem principu, odjeljak 6.1 str. 40

48 Wolker Vitting. (Oktobar 2019). German politicians slam right-wing populist AfD over rising anti-Sem-

itism.
sm/a-50893368. (13. februar 2020.)

https://www.dw.com/en/german-politicians-slam-right-wing-populist-afd-over-rising-anti-semiti-

49 Richards Julian. (2013). “Reactive Community Mobilization in Europe: The Case of the English Defence
League”. Behavioral Sciences of Terrorism and Political Aggression. (3). 177-193.

50 Isto, 181.
51 Isto, 184.
52  Isto, 189.

- Pozdrav nerodenoj djeci i bebama, odje-
ljak 6.7, str. 43.%

Ovo naravno ne znaci da je EDL libe-
ralnija ili demokrati¢nija od AfD-a, ve¢ da
koristi prisutnost svih onih koji nisu “bijeli
srednjovjecni muskarci krs¢ani” u svojim
strukturama kako bi kroz sve ono za $ta misle
da konstituise ekstremni islam sebe prikazali
kao svjetlo koje se bori protiv tame koju nosi
islam.

Odnos prema imigrantima i sumirana
interpretacija Islama

AfD u potpunosti odbacuje politiku kan-
celarke Angele Merkel koja se ogleda dobro-
doslicom prema izbjeglicama, posebno iz
arapskog svijeta, u kojima je vise od 1,5 mi-
liona migranata stiglo u Njemacku od 2015.
godine.® Stranka Zeli promijeniti njemacki
ustav kako bi se oslobodila prava na poje-
dinacno saslu$anje u azilu i htjeli bi odmah
deportirati sve one ¢iji su zahtjevi za ostanak
u Njemackoj odbijeni, bez obzira jesu li ze-
mlje u koje se vracaju sigurne ili ne.> AfD
zeli zapecatiti granice EU, pokrenuti stroge
provjere identiteta duz njemackih drzavnih
granica i uspostaviti kampove u inostranstvu
kako bi se sprijecilo da migranti odlaze u Nje-
macku.*® Muslimanska religija “ne pripada
Njemackoj”, rekao je glavni kandidat Alter-
native za Njemacku, Alexander Gauland,
koji je tvrdio da ta “politicka doktrina nije
kompatibilna sa slobodnom drzavom” Ista-

53 Manifest Alternative za Njemacku iz 2016. godine.

54 Isto.
55 Isto.
56 Isto.

kao je na konferenciji za $tampu da islami-
sticka retorika, nasilje i teror imaju korijene
u Kuranu i ucenju islama.*® Iz Kleinertovih
podataka potvrdeno je ono $to su pokazala
mnoga istrazivanja: 64% clanova AfD-a vje-
ruje da stranci donose drogu i kriminal, 87%
misli da vi$e kriminala dolazi od migranata
nego od Nijemaca, 96% vjeruje da se osje-
¢aju ¢udno u svojoj zemlji zbog muslimana,
87% misli da ono $§to AfD naziva “rodnim
ludilom” mora biti zaustavljeno. Ekstremi-
zam se Cesto koristi kao kodna rije¢ za neo-
naciste, a nacisticki duh u AfD-u vidimo u
podatku da se 78% clanova slaze s tvrdnjom
da: “vise od 70 godina nakon 1945. ne bismo
se vise trebali izvinjavati za svoju proslost™
Nije iznenadujuce da antisemitizam ostaje
ziv i unutar AfD-a jer 38% clanova vjeruje
da Zidovi imaju previge drustvenog utjeca-
ja.®! Pravu prirodu politike EDL-a mozda je
nehotice dao nekada$nji lider Tommy Ro-
binson u svom govoru na demonstracijama
u Leicesteru u oktobru 2010. godine.®> U
istom je govoru rekao: “Borit cemo se protiv
militantnog islama, gdje god podigne njegovu
ruznu, pedofilsku, srednjovjekovnu glavu”, u
odlomku govora koji dolazi blizu poticanja
vjerske mrznje, kako je definirano Zakonom
o vjerskoj i rasnoj mrznji iz 2006. godine.®
Svakako, ako voda EDL-a naglasava usklade-
nost s “nasom kulturom” s jedne strane i osu-
duje aspekte islama na tako brutalne nacine

57 Bennhold Katrin. (Oktobar 2019). ‘Hitler or Héocke?” Germany’s Far-Right Party Radicalizes. https://www.
nytimes.com/2019/10/26/world/europe/afd-election-east-germany-hoecke.html. (15. februar 2020.)

58 Isto.

59  Scally Dereck. (Maj 2016). Germany’s AfD backs anti-Islam course in party programme. https://www.irishti-
mes.com/news/world/europe/germany-s-afd-backs-anti-islam-course-in-party-programme-1.2631560. (09. feb-

ruar 2020.)
60 Isto.
61 Isto.

62 Goodwin Matthew. The Roots of Extremism: The English Defence League and the Counter-Jihad. 19.

63 Isto.

s druge, onda on potkopava vlastite tvrdnje
organizacije da su umjerenost i tolerancija
ono za §ta se zalazu.
Retorika, pitanje tabooa i podrska javnosti

Sva populisticka retorika dijeli temeljno
razlikovanje izmedu “nas” ¢istih ljudi i “njih’
korumpirane elite. Krajnje desni populizam,
nadalje odabire neprijateljsku figuru na koju
se mogu projektirati stvarne nesigurnosti:
“Drugi-muslimani” u ovom slucaju. Porast
populistickih desnih stranaka u Evropi po-
vezan je sa Sirenjem Evropske unije $to mo-
zemo vidjeti na primjeru AfD-a.** Sluzbena
platforma AfD-a kaze da ta stranka podrzava
izravnu demokratiju, podjelu drzavne vlasti i
vladavinu zakona i reda, ali kroz svoju kratku
povijest kriticari su optuzivali pojedine ¢la-
nove, poput Bjorna Hockea, da promicu neo-
nacisticke ideje i to koriste¢i neonacisticki
jezik.® Kriticari kazu da stranka slijedi stra-
tegiju ciljanog raskida s antinacistickim ta-
buima.® Unato¢ tome, Ministarstvo unutras-
njih poslova saop¢ilo je kako AfD ne smatra
neustavnom, te stranku ne drzi pod stalnim
nadzorom Ureda za zastitu ustava, njemacke
domace obavjestajne agencije.” AfD se tako-
der vidi kao branitelj tradicionalnog obitelj-
skog modela kao §to je borba protiv pobacaja
i, unato¢ istaknutoj ulozi Weidelove (jedne
od lidera stranke u istospolnom braku), ne-
prijateljski raspolozen prema “alternativnim”
nacinima Zzivota.®® Stranka se zalaZe za niz

64 Isto.

mjera koje bi povecale drzavnu finansijsku
podrsku tradicionalnim porodicama.®® Po-
put Donalda Trumpa ili populistickih voda
u isto¢noj Evropi, ¢elnici AfD-a pokazuju
upadljivo neprijateljstvo prema glavnim me-
dijima. AfD favorizira uklanjanje naknada za
izdavanje licenci koje podlijezu njemackoj
javnoj televiziji i radio stanicama, a novinari
su redovno iskljuceni iz stranackih doga-
danja.” AfD je usvojila neke retorike poput
slogana “Liigenpresse” (Lazljivi mediji), kojeg
su koristili nacisti.”! Njemacka mora ponovo
uvesti stalnu grani¢nu kontrolu i vanjske gra-
nice EU-a moraju biti “potpuno zatvorene”,
kaze AfD.”” Frauke Petry je jednom prilikom
rekla da njemacka policija “po potrebi” treba
pucati na migrante koji Zele ilegalno uci u
zemlju, (a ona je dozivljavana kao umjerena
u AfD-u).” AfD je takoder svoj uspjeh iz-
gradio na izazovima tabua i koketiranju sa
rasizmom. Petry je pokusala zaustaviti tabu
na nacistickom nazivu volkisch, koji dolazi
od njemacke rijeci za ljude, ali su ga nacisti
koristili da definiraju one za koje smatraju
da pripadaju njemackoj rasi.” Populisti bi
takoder Zeljeli otkazati sav novac koji Nje-
macka trenutno tro$i na izbjeglice i pojacati
razvojnu pomo¢ stranim zemljama koje ak-
tivno sudjeluju u spre¢avanju ljudi da dodu
u Njemacku.”

Premda nedavna rasprava u Evropi su-
geriSe da podrska za skupine poput EDL-a

65 Koepf H. Peter. (Oktobar 2019). The AfD’s populist rhetoric attracts those who are traumatized by the past and

scared of the future. http://www.german-times.com/the-afds-populist-rhetoric-attracts-those-who-are-traumati-

zed-by-the-past-and-scared-of-the-future/. (18. februar 2020.)

66 Isto.
67 Isto.
68 Isto.

potjece iz nedavne finansijske krize, nalazi
pokazuju da ekonomska nesigurnost nikako
nije glavni pokreta¢ u slu¢aju EDL-a.”® Oni
uvuceni u orbitu pokreta poput EDL-a ek-
stremni su u svojim pogledima prema islamu
i muslimanima. Ove organizacije okupljaju
gradane koji izgledaju ujedinjeni vjerova-
njem da i religija i njezini sljedbenici pred-
stavljaju temeljnu i gorucu prijetnju njihovoj
rodnoj grupi i naciji: 80% pristalica doziv-
ljava islam kao opasnost za zapadnu civili-
zaciju i smatra rast muslimanske zajednice
kao prijetnju.”” Skoro duplo vise je onih koji
su se slozili s platformom protiv dzihada, a
jasna se vecina distancirala od surovog ra-
sizma stare desnice.”® Dio uspjeha EDL-a
svodi se na njegovu sposobnost iskoristava-
nja glavnih problema kao $to je, na primjer,
nedavno aktuelno izvjestavanje o pedofilima
britansko-azijskog porijeklo i to muskarcima
muslimanima u Sjevernoj Engleskoj, EDL
nastoji ovu zabrinutost oblikovati u nepovje-
renje prema muslimana u cjelini.” Oslanja-
judi se na esencijalisticko ¢itanje islama i mu-
slimana, EDL tvrdi da muskarci koji izvrse
ta silovanja djeluju u skladu s njihovom re-
ligijom; “Muhammed se oZenio devetogodis-
njom Aisom, pa argument ide, stoga moderni
muslimani podrZavaju pedofiliju”.* Seksualni
napadi na zapadne Zene i djevojke koje izvr-
$avaju muslimani, stoga su predstavljeni kao
specifi¢no islamski fenomen, karakteristican
za kulturu kojoj na zapadu nema mjesta.”
Za razliku od svojih rasno-nacionalistickih
prethodnika, vodstvo EDL-a zagovara oblik
kulturnog nacionalizma prema kojem se na-
cija i njezini ¢lanovi definiraju prvenstveno u

smislu zajednicke kulture i historije.*> Tome
se dodaje i agresivni integracionizam koji od
imigranata i bilo kojih drugih stranaca zahti-
jeva da se pridrzavaju skupa kulturnih i po-
litickih vrijednosti, uklju¢ujudi, ali ne ogra-
nicavajudi se na zenska prava, ljudska prava,
slobodu govora i demokratiju. Prema svojoj
izjavi o misiji, EDL Zeli privuéi podrsku ljudi
svih rasa, svih vjera, svih politickih uvjere-
nja i svih nacina Zivota, u borbi protiv isla-
ma.® Jako je moguce da rukovodstvo EDL-a
krije neonacisticke i rasisticke simpatije, rasa
jednostavno nije u srzi njegove poruke ili
ideologije.

ZAKLJUCAK

U Sest godina kako je AfD osnovana kao
nacionalno-konzervativna protestna stranka
slobodnog trzista, naglo se prebacila u desno.
Ta stranka iskoristila je odluku kancelarke
Angele Merkel da doceka preko milion mi-
granata u Njemacku u 2015. godini, aktivno
izazivajuéi strah od islamizacije i migrant-
skog kriminala. Dvije godine kasnije, AfD
je postala prva krajnje desna stranka koja je
usla u Parlament nakon Drugog svjetskog
rata. Usidreni u starijim argumentima o su-
kobu civilizacija ili tezi o Eurabiji, desnicar-
ske ekstremisticke i kontra-dzihadske grupe
Cesto svoje pripovijedanje o imigraciji uo-
kviruju apokalipti¢no. Vizija koju nude pri-
stalicama je ona u kojoj se razlicite etnicke,
rasne i vjerske skupine uklju¢uju u nasilje u
zajednici i gdje se moze zahtijevati (i oprav-
dano) nasilje u cilju zastite mati¢ne skupine.
To je Cesto praceno referencama na stope
nataliteta i demografskim podacima koji se

76  Richards Julian. “Reactive Community Mobilization in Europe: The Case of the English Defence League”. 177-

193.

navode kao dokaz da se mati¢na grupa suo-
¢ava s rasnim i kulturnim izumiranjem. Iako
obje strukture kompariramo kao primjere
desnicarskog populizma, pored toga $to im
je zajednicka desnicarska retorika usmjerena
protiv imigracija i Islama kao “prijetnje po
nacionalne, ali i zapadne vrijednosti’, u za-
klju¢ku mozemo sumirati nekoliko klju¢nih
razlika. Prvo, EDL klasifikujemo kao pokret
zasnovan na protestu protiv “islamizacije Za-
pada” bez zvani¢nog programa, dok je AfD
politicka partija sa formalnim politickim
programom koji tretira i pitanje “islamiza-
cije Zapada” ali samo u kontekstu problema
koji Njemacka ima sa masovnim prilivom
izbjeglica. To nas dovodi do druge razlike, a
to je da je EDL dio globalnog pokreta pro-
tiv dzihada koji se fokusira samo na pitanje
islama, a u slu¢aju AfD-a, njega je izrodila
tradicionalna Njemacka opterecenost identi-
tetom kojeg definiraju u odnosu na historij-
sko ponizenje koje su dozivjeli u oba svjetska
rata kako govore njeni predstavnici. Videnje
identiteta AfD modifikovano je u novom
kontekstu u kojem se naslo Njemacko drus-
tvo u toku migrantske krize.

Tako je AfD dominantno anti-establis-
mentska partija koriste¢i politiku Merkelove
CDU prema migrantima koja je, prema istra-
zivanjima probudila kod Nijemaca strah od
islama, za izbornu pobjedu. S druge strane
pak, EDL nije u svojoj biti anti-establiSment-
ski u smislu promjene politicke elite, veé
u onoj mjeri u kojoj je potrebno da sa sebe
skine etiketu desnice pa je tako anti-establis-
mentska retorika EDL-a prema desnicarskim
partijama u Britaniji rezervisana za pred-
stavljanje EDL-a kao pokreta koji se bori za
demokratiju i protiv fadizma (iako stanje na
terenu pokazuje drugacije kako smo vidjeli
u radu). Obje strukture dovodimo u vezu
sa ekstremni desnic¢arskim grupama poput
Casuals United-a u Britaniji i PEGIDE u
Njemackoj $to nam govori da je ideologija i
EDL-a i AfD-a takva uprkos naporima obje
strukture da dokazu drugacije. ViSe napora

u to ulaze svakako EDL koji tezi masovnoj
podrsci u borbi protiv islama $to je jedini
njen cilj. Istovremeno je borba protiv islama
cilj AfD-a samo u mjeri u kojoj se on kao ta-
kav iz konteksta nametnuo §to je potvrdeno
¢injenicom da je AfD nastao kao euroskep-
ti¢na stranka sa ciljem obnove njemacke
ekonomije za koju su smatrali da je “gusena”
prejakom evropskom integracijom. Primarni
cilj AfD-a bio je napustanje eura i vracanje
njemacke marke kao valute, a u toku predi-
zborne kampanje kao potencijalni cilj za po-
bjedu iznjedrio se anti-imigracijski program
(ono $to je kritikovano kod konkurentne
Merkelove partije), a da je novi diskurs pa-
metno preusmjeren potvrduje izborna po-
bjeda koju je AfD ostvario na nacionalnim
izborima 2017. kao treca stranka po broju
osvojenih glasova. Za kraj, istakla bih ono $to
EDL i AfD definitivno imaju zajednicko, a to
je retorika obojena ksenofobijom, vjerskom
mrznjom i stereotipima koji u Evropi mogu
dovesti do radikalizacije desnicarski orijenti-
sanih grupa i dodatne radikalizacije ve¢ ek-
stremnih muslimanskih grupa. Ekstremizmi
koji se uzajamno jacaju svakako su aktuelna
prijetnja evropskoj sigurnosti.

SUMMARY
FAR-RIGHT POPULISM AND
MIGRATION: COMPARISON OF
ENGLISH DEFENCE LEAGUE
(EDL) AND ALTERNATIVE FUR
DEUTSCHLAND (AFD)

Right-wing parties and groups are increasingly su-
pported across Europe. Such parties have proven
successful in national elections recently held, often
taking second or third place, and in some cases jo-
ining the ruling coalitions. Their shared focus on
sovereignty, their skepticism towards the EU, their
emphasis on rigorous immigration policies and
putting “local” residents first in areas such as social
welfare and social services, policies that promote
new nationalism, have made it possible to analyze
all these parties. Civic nationalist rhetoric presents

culture as a value issue, justifying the exclusion of
others by the alleged threats posed by those who do
not share our liberal democratic values. This stren-
gthens the ability of these parties to mobilize on an
issue such as terrorism by linking Islamophobic
narratives to immigration and security with the
justification that some cultures and religions are in-
tolerant and inherently negatively oriented toward
democracy. It also focuses on social welfare as an im-
portant aspect of social contract between the state
and citizens. The views of these parties are increa-
singly protectionist and chauvinistic, enabling them
to mobilize economically precarious sections of the
population, stating that this is the result of immigra-
tion, unemployment and (alleged) scarcity brought
on by the others. The narratives of right-wing popu-
lism have significant implications on the future of
democracy and policy-making in Europe.

